ԱՄՓՈՓԱԹԵՐԹ

«Գնման գործընթացի կազմակերպման առանձնահատկությունները սահմանելու մասին» ՀՀ կառավարության որոշման նախագծի 
  

	1.Արդարադատության նախարարություն
	13.03.2024թ.

	
	N /27.3/9685-2024

	«Գնման գործընթացի կազմակերպման առանձնահատկությունները սահմանելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետում անհրաժեշտ է «օրենքի 44-րդ հոդվածով» ձևակերպումը  հստակեցնել՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 6-րդ մասը, համաձայն որի՝ օրենսդրական ակտերի մասերին հղում կատարելիս նշվում են օրենսդրական ակտի կրճատ անվանումը, ակտի հոդվածի հերթական համարը, իսկ անհրաժեշտության դեպքում` նաև հոդվածի մասի համարը, հոդվածի մասի կետի կամ ենթակետի համարը: 
	 Ընդունվել է:
Նախագծում կատարվել է համապատասխան փոփոխություն: 

	2.Ֆինանսների նախարարություն
	18.03.2024թ.

	
	N 01/26/5456-2024

	Նախագծի ընդունումը հիմնավորող փաստաթղթով բացահայտված չէ նախագծում նշված գնման գործընթացում նախաորակավորման ընթացակարգ չկիրառելու անհրաժեշտության հանգամանքը: Եթե հանգամանքը պայմանավորված է ժամանակի սղությամբ, ապա առաջարկում ենք այդ մասին նշել: 
Միաժամանակ, վերոնշյալ փաստաթղթով նշվում է, որ գնման ընթացակարգի նպատակն է ընտրել բարձորակ կազմակերպիչ, ով լավագույնս կիրականացնի միջոցառման կազմակերպումը՝ միջազգային ամենաբարձր չափանիշներին համապատասխան: Այս տեսանկյունից նախաորակավորման պահանջի վերացնելը չի բխում հիմնավորումից: 
		Ելնելով վերոգրյալից՝ եթե նախաորակավորման ընթացակարգի չկիրառելը բխում է ժամանակային սահմանափակումներից, ապա դիտողություն չունենք: Միաժամանակ եթե նախաորակորվման ընթացակարգի հանելը պայմանավորված է որակի հրամայականով ապա առաջարկում ենք նախագիծը հանել շրջանառությունից և վերոնշյալ ծառայությունների ձեռք բերումն իրականացնել երկփուլ մրցույթի ձևով, որի կիրառման պարագայում հնարավոր է ապահովել ինչպես այլընտրանքային առաջարկների ստացումը, այնպես էլ մասնակիցների նկատմամբ որակավորման պայմանների կիրառումը: Ընդ որում՝ գնման տվյալ ձևի կիրառման ժամանակ հայտերի գնահատումն իրականացվում է գին/որակ հարաբերակցության սկզբունքով:
	
Քանի որ «Մեր ժամանակների հերոսը» մրցանակաբաշխության կազմակերպման ծառայությունների բնութագիրը ճշգրիտ սահմանվել է պատվիրատուի կողմից, և պատվիրատուն նպատակ չի հետապնդում ապահովելու ծառայության բնութագրի այլընտրանքային առաջարկների ստացումը, հետևաբար, գնումը երկփուլ մրցույթի ձևով կազմակերպելու անհրաժեշտությունը բացակայում է:
[bookmark: _GoBack]Միաժամանակ, քանի որ նախաորակավորման ընթացակարգի կազմակերպման ժամանակ նախաորակավորման հայտարարությամբ չի հրապարակվում ձեռք բերվող ծառայությունների բնութագիրը և գնման գինը, ուստի այդ հանգամանքը կարող է սահմանափակել հնարավոր մասնակիցների շրջանակը: Հաշվի առնելով վերոգրյալը՝  պատվիրատուն Նախագծով առաջարկում է նախաորակավորման ընթացակարգ չկիրառել:




